g oo Neuspjeh projekta izgradnje malih hidroelektrana u RS - Od 112 za
koje su dodijeljene koncesije nikle samo tri

Projekt izgradnje malih hidroelektrana na rijekama u Republici Srpskoj doZivio je neuspjeh.
Sest godina nakon njegovog pocetka izgradene su samo tri od 112 hidroelektrana za koje su
dodijeljene koncesije.

Koncesionari odustaju od gradnje i o prodaji koncesija pregovaraju sa kupcima iz
inozemstva. Pojedini su i profitirali u ovoj trgovini. Prva koncesija je dodijeljena krajem
mandata vlade premijera Pere Bukejlovi¢a, a ostale nakon januara 2006. godine, tokom
mandata vlade Milorada Dodika. Koncesije za izgradnju malih hidroelektrana (snaga do 5
MW) dodjeljivane su na period od 15 do 30 godina, a koncesionari su ih mogli dobiti
podnoSenjem samoinicijativnih ponuda ili prijavom na javne pozive.

Tvrtke nisu morale da priloze bankovne garancije, pa su u vecini slucajeva koncesije davane
kompanijama bez dovoljno novca i iskustva u izgradnji energetskih objekata. Prema rijeCima
strucnjaka, kompanije su kao dokumentaciju morale priloziti tehnicko-ekonomsku studiju
opravdanosti koncesije koja se zasniva na kapacitetu elektrane i zaradi od prodaje struje.
Komisija i Ministarstvo su odobravali studije, da bi se kasnije ispostavilo da neke od njih
nisu mogle biti realizirane.

Koncesije dodjeljuje Ministarstvo privrede, energetike i razvoja RS na prijedlog Komisije za
koncesije koja ima i zadatak da vrsi nadzor nad koncesionarima.

Komisija je u godi$njim izvjesStajima za 2009. i 2010. godinu ukazala na brojne probleme, te
predlozila raskidanje ugovora s ve¢im brojem koncesionara, uglavnom zbog njihove
neaktivnosti, neozbiljnog pristupa koncesionarskom poslu, neisplativosti investicije ili
nemoguénosti gradnje na predvidenim lokacijama. Medutim, tek u 2011. godini Vlada RS-a s
Aleksandrom Dzombic¢em na celu je poduzela konkretne poteze. Ministarstvo energetike je
raskinulo Sest koncesionarskih ugovora, dok Ce sa jos 23 koncesionara biti vodeni pregovori
o sporazumnom raskidu. Ranko Goi¢, stru¢njak za obnovljive izvore energije na Sveucilistu u
Splitu, kaze da su prije dodjele koncesija napravljene loSe prognoze o isplativosti i
hidropotencijalu rijeka na kojim ce biti gradeno.

Pojasnjava da vecina lokacija nije isplativa za gradnju, jer su cijene elektricne energije iz
obnovljivih izvora na ovim prostorima jo$ preniske. Ipak, prema podacima Regulatorne
komisije za energetiku RS-a, Vlada treba usvojiti nove cijene po kojima bi hidroelektrane za
struju iz obnovljivih izvora energije trebale dobivati 0,12 KM po kilovatsatu, u odnosu na
dosadasnjih 0,08 KM. Vlada se prije dodjele koncesija nije savjetovala ni sa ekoloskim
udruzenjima koja se protive realizaciji ovih projekata. Ministarstvo energetike i Komisija su
odobravali gradnju na podrucju Nacionalnog parka “Sutjeska” ili na drugim lokacijama na
kojima opéine nisu predvidjele takve objekte.

Zbog toga, opcine koncesionarima nisu izdavale gradevinske dozvole. Vlasnici koncesija

kazu da nisu znali u Sta se upustaju, pa danas, umjesto na prodaji struje, pokusavaju zaraditi
na prodaji koncesija. Krajem 2009. godine Vlada RS-a je donijela pravilnik o prijenosu
koncesija koji dozvoljava prijenos koncesije sa tvrtke na tvrtku. Do tada, prema
koncesionarskim ugovorima prijenos je bio mogué tek nakon izgradnje hidroelektrana.
Medutim, prema rijeCima Predraga Askrabica, predsjednika Komisije, Vlada je na
sjednicama donosila posebne odluke kojima je legalizirala ranije prijenose. TrziSna
vrijednost tvrtke koje ima koncesiju i zavrsenu gradevinsku dozvolu iznosi oko 300.000 KM
po MW. To znaci da se za koncesiju za gradnju elektrane od 5 MW moze dobiti i do 1,5 mili
KM, javlja poslovni portal “Capital”.

